
PEMIKIRAN STATISTIK DAN PENCAPAIAN STATISTIK 

PELAJAR PASCASISWAZAH 

 

 

 

 

 

 

 

 

 

CHIAH KA HUI 

 

 

 

 

 

 

 

Laporan Projek ini dikemukakan sebagai memenuhi sebahagian 

syarat penganugerahan ijazah 

Sarjana Pendidikan (Matematik) 

 

 

Sekolah Pendidikan 

Fakulti Sains Sosial dan Kemanusiaan 

Universiti Teknologi Malaysia 

 

 

 

 

 

 

FEBRUARI 2021  



iv 
 

PENGHARGAAN 

Saya bersyukur dan berterima kasih kepada Tuhan kerana dengan limpah 

kurnia dan rahmatnya, saya dapat menyiapkan laporan projek ini sebagai sebahagian 

daripada syarat Ijazah Sarjana Pendidikan. Setinggi-tinggi penghargaan dan jutaan 

terima kasih juga saya rakamkan kepada Dr. Norulhuda Binti Ismail selaku penyelia 

saya yang telah banyak memberi bimbingan, tunjuk ajar dan keprihatinan kepada saya 

sepanjang saya menjalankan kajian dan menyiapkan laporan ini. 

Saya juga ingin mengucapkan ribuan terima kasih kepada kedua ibu bapa saya 

yang sentiasa memberi sokongan moral dan nasihat. Ucapan terima kasih juga saya 

tujukan kepada rakan seperjuangan saya yang lain atas segala bantuan dan pendapat 

yang diberi sepanjang kajian ini. 

Akhir sekali, saya ingin merakamkan jutaan terima kasih kepada semua pihak 

yang terlibat secara langsung atau tidak langsung dalam laporan projek ini. Semoga 

segala usaha dan hasil dalam kajian ini bermanfaat untuk semua. 

  



v 
 

ABSTRAK 

Pengetahuan statistik penting dalam pelbagai bidang pekerjaan dan penyelidikan, 

namun masih ramai pelajar mahupun pelajar pascasiswazah yang masih kurang mahir dalam 

bidang ini. Tidak banyak kajian tentang pemikiran statistik yang dijalankan di Malaysia, dan 

khususnya tiada lagi kajian berkaitan dijalankan di Universiti Teknologi Malaysia (UTM). Oleh 

itu, kajian ini bertujuan untuk mengenalpasti tahap pemikiran statistik dan pencapaian pelajara 

pascasiswazah dalam kursus statistik. Kajian juga mengenalpasti sama ada terdapat perbezaan 

antara empat komponen pemikiran statistik iaitu menerangkan data (describing data), 

menyusun dan mengurangkan data (organizing and reducing data), mewakili data (representing 

data), serta menganalisis dan mentafsir data (analyzing and interpreting data) dalam kalangan 

pelajar pascasiswazah. Selain itu, hubungan antara pemikiran statistik dan pencapaian statistik 

pelajar pascasiswazah dapat diketahui dalam kajian ini. Seramai 19 orang pelajar pascasiswazah 

yang mendaftar kursus MPPU1034 Aplikasi Statistik dalam Penyelidikan Pendidikan pada 

semester 1 sesi 2019/2021 di Sekolah Pendidikan (UTM) telah menjadi sampel kajian. 

Disebabkan krisis COVID-19 dan penutupan kuliah di kampus universiti, penyelidik hanya 

mampu mengumpul data dari satu kelas kursus statistik yang mempunyai 19 orang responden 

dan hal ini menyebabkan saiz sampel kajian menjadi kecil. Borang soal selidik yang diolah 

daripada ujian Matematik PISA yang mempunyai dua bahagian telah digunakan sebagai 

instrumen dalam kajian ini dan diedarkan di dalam kelas statistik pada awal semester. Dapatan 

kajian menunjukkan bahawa pelajar pascasiswazah mempunyai tahap pemikiran statistik yang 

sederhana dan juga pencapaian dalam kursus statistik juga adalah pada tahap sederhana. Kajian 

juga menunjukkan bahawa wujud perbezaan yang signifikan antara empat komponen pemikiran 

statistik serta terdapat hubungan yang signifikan antara pemikiran statistik dan juga pencapaian 

pelajar pascasiswazah dalam kursus statistik. Cadangan daripada kajian ini adalah pelajar 

pascasiswazah sewajarnya memberikan lebih banyak penekanan terhadap perkembangan 

pemikiran statistik agar pencapaian statistik dapat ditingkatkan. Selain itu, pensyarah juga boleh 

melaksanakan pengajaran dan pembelajaran statistik dengan menekankan perkembangan 

pemikiran statistik bagi membantu pelajar pascasiswazah meningkatkan pencapaian dalam 

kursus statistik. Kesimpulannya, diharapkan kajian ini dapat membantu pelajar pascasiswazah 

menyedari kepentingan pemikiran statistik dan pencapaian statistik dapat ditingkatkan di 

samping memahami kepentingan statistik dalam kehidupan. 

ABSTRACT 

  

Statistical knowledge is important in various fields of jobs and research, however, there 

are many students and postgraduate students who are still less skilled in statistics. Besides that, 

only few studies are conducted in Malaysia on statistical thinking, and particularly no formal 

studies have been conducted at Universiti Teknologi Malaysia (UTM) on statistical thinking. 

Therefore, this study aims to identify postgraduate students’ level of statistical thinking as well 

as their achievements statistic course. Researcher aims to identify if there is difference between 

the four components of statistical thinking among postgraduate students which are describing 

data, organizing and reducing data, representing data, and lastly analyzing and interpreting data. 

Moreover, the relationship between statistical thinking and the statistical achievements of 

postgraduate students can be identified in the study. A total of 19 postgraduate students who 

enrolled in MPPU1034 Application of Statistics in Educational Research in semester 1 of the 

2019/2021 session at the School of Education (UTM) have been a sample of the study. The 

small sample size is due to the COVID-19 crisis and the closure of lectures on the campus of 

Universiti Teknologi Malaysia where the researcher were only able to collect data from one class 

of the statistic course where there were only 19 respondents. A two-part-questionnaire with past 

questions of PISA Mathematics test was used as the instrument in this study and it was 

distributed in statistic class at the beginning of the semester. The findings have shown that 

postgraduate students have moderate levels of statistical thinking as well as the achievements of 

postgraduate students in statistic courses. There is a significant relationship between statistical 

thinking and the achievements of postgraduate students in statistic courses. Research has shown 

that there are significant differences between four statistical thinking components among 

postgraduate students and there is also significant relationship between statistical thinking and 

achievements of postgraduate students in statistical courses. The recommendations from this 

study is that postgraduate students should place greater emphasis on development of statistical 

thinking so that statistical achievement can be improved. Besides, lecturers can also implement 

teaching and learning by emphasizing more on the development of statistical thinking to help 

postgraduate students improve their achievements in statistic courses. In conclusion, it is hoped 

that this study will help postgraduate students to recognize the importance of statistical thinking, 

to improve statistic achievements and to understand the importance of statistics in life. 

1.1 Pengenalan 

Statistik dan peranan statistik dalam kehidupan manusia dan pelbagai bidang 

pekerjaan semakin meningkat dan hal ini menyebabkan pendidikan dan literasi 

statistik turut semakin diberi tumpuan dalam kurikulum matematik (Sharma, 2017). 

Perkembangan ilmu dan teknologi zaman kini telah membolehkan manusia melakukan 

pelbagai kajian bagi meningkatkan kualiti kehidupan dan kajian-kajian ini berkait 

rapat dengan penggunaan statistik. Para penyelidik telah memberikan definisi statistik 

daripada pelbagai perspektif dan kebanyakan definisi yang diutarakan adalah berkait 

rapat dengan data atau atau maklumat statistik. Data terdiri daripada maklumat yang 

diperoleh daripada pemerhatian, pengiraan, pengukuran atau maklum balas (Larson 

dan Farber, 2012). 

Menurut Jaya (2013), statistik adalah maklumat yang menerangkan sesuatu 

permasalahan dalam bentuk jadual atau rajah yang diwujudkan daripada penyusunan 

fakta yang berbentuk angka. Kajian Supardi (2013) telah menerangkan bahawa 

statistik merupakan bidang penyelidikan yang mengkaji tentang kaedah untuk: (1) 

memperoleh data dan maklumat yang tepat dan baik, (2) menyusun dan 

membentangkan maklumat yang diperoleh, (3) menganalisis data dengan tujuan 

menjawab sesuatu persoalan kajian, (4) membuat kesimpulan berdasarkan analisis 

data yang dilakukan, serta (5) menentukan sama ada kesimpulan yang dilakukan 

adalah sah dan mengelakkan kekeliruan yang mungkin akan berlaku. Larson dan 

Farber (2012) telah mendefinisikan statistik sebagai bidang sains yang mengumpul, 

menyusun, menganalisis dan mentafsir data bagi membuat sesuatu keputusan. 

Bali dan Gupta (2014) telah mengumpulkan beberapa definisi berkaitan 

statistik telah diberikan oleh para penyelidik yang masing-masing mempunyai 

BAB 1 

kefahaman yang tersendiri, oleh itu kajian ini telah mendapatkan kesimpulan bahawa 

statistik memenuhi lima ciri berikut termasuk pengumpulan, penyusunan, 

persembahan, analisis dan pentafsiran data yang berbentuk angka. Secara umumnya, 

statistik merupakan bidang sains yang membantu manusia dan penyelidik terutamanya 

bagi menjalankan kajian dengan tujuan memperoleh sesuatu kesimpulan atau 

membuat sesuatu keputusan berdasarkan kesimpulan yang diperoleh. 

Statistik adalah amat penting digunakan dalam pelbagai bidang. Thota (2013) 

telah mengkaji kepentingan statistik dan menyenaraikan bidang-bidang yang 

menggunakan dan mengaplikasikan ilmu statistik. Dalam kajian ini, telah didapati 

bahawa statistik digunakan secara meluas dalam bidang perniagaan bagi mengumpul 

dan menganalisis maklumat berkaitan pengguna dan keperluan pengguna dengan 

tujuan membuat rancangan bagi masa hadapan di samping memudahkan pelaksanaan 

pengurusan perniagaan dengan penggunaan statistik. McLean dan Ernest (1998) telah 

menerangkan kepentingan ujian statistik sebagai salah satu elemen penting dalam 

pentafsiran data secara menyeluruh dalam penyelidikan pendidikan. Menurut Singh 

(2007) juga, statistik digunakan bagi memudahkan pelbagai tugas dalam bidang 

pengurusan, perniagaan dan industri. 

Menurut Ben-Zvi et al. (2018), kaedah statistik telah digunakan dalam hampir 

semua profesion dan digunakan juga oleh individu untuk membuat keputusan yang 

lebih baik. Ini kerana kebanyakan pembuat keputusan akan menggunakan data 

kuantitatif untuk membuat keputusan walaupun ia melibatkan sesuatu perkara yang 

tidak pasti. Oleh hal yang demikian, berkemungkinan bahawa tiada kursus lain yang 

lebih berguna dalam kehidupan seharian berbanding dengan statistik. 

Kewujudan data yang berkenaan dengan aktiviti seharian manusia, aktiviti 

yang dilakukan di media sosial, maklumat peribadi individu dan keadaan persekitaran 

adalah antara komponen penting bagi revolusi kegunaan data pada masa kini (Ben-Zvi 

et al., 2018). Dengan mengajar pelajar untuk memeriksa data peribadi mereka, ia dapat 

menarik minat mereka dalam mempelajari kemahiran membaca data atau statistik. 

Dengan adanya kemajuan ini juga, mereka yang mempunyai kerjaya profesional akan 

diberi kuasa untuk menggunakan data bagi menyelesaikan permasalahan yang berlaku 

di sekeliling mereka, seterusnya dapat memperbaiki dunia (Wilkerson, 2017). 

Peranan statistik turut tidak dapat dipisahkan daripada penyelidikan biologi 

dan perubatan (Saefuddin dan Sudarnika, 2008). Walaupun masih wujud kemungkinan 

ketimbulan kemusyikilan tentang aplikasi statistik dalam bidang berkaitan, namun 

perancangan penyelidikan, teknik persampelan, analisis data dan pentafsiran data 

dalam penyelidikan biologi dan perubatan sememangnya merupakan situasi yang tidak 

dapat dielakkan. Kajian Thota (2013) turut menunjukkan bahawa statistik 

diaplikasikan dalam pelbagai bidang lain seperti astronomi, perbankan, psikologi, 

kajian demografi dan lain-lain. Oleh itu, pengetahuan statistik kini menjadi amat 

penting dalam bidang yang berkaitan dan penguasaan ilmu statistik sewajarnya diberi 

tumpuan yang lebih tinggi. 

Literasi statistik merujuk kepada kebolehan seseorang untuk mentafsir data dan 

juga mengemukakan pendapat berkaitan maklumat statistik yang dibaca (Dal, 2002). 

Lehohla (2002) pula telah merujuk kebolehan sesuatu individu atau masyarakat dalam 

membaca dan memahami maklumat yang berbentuk kuantitatif sebagai literasi 

statistik. Ini amat penting dalam meningkatkan literasi ekonomi, oleh itu, peningkatan 

dan pengetahuan matematik dan statistik adalah amat mustahak di kawasan kajian 

Lehohla iaitu Afrika Selatan. 

Kajian yang dilakukan oleh para penyelidik telah menunjukkan aplikasi 

statistik dalam pelbagai bidang pendidikan mahupun pekerjaan merupakan 

perkembangan yang sedang dialami dan tidak dapat dielakkan. Penguasaan 

pengetahuan statistik menjadi penting pada tahap pendidikan sekolah dan juga 

universiti bagi meningkatkan kompetensi pelajar bagi melaksanakan tugasan yang 

berkaitan sewaktu bekerja. Menurut Kaplans dan Owings (2001), pengetahuan guru 

merupakan faktor penting yang mempengaruhi apa pelajar mempelajari. Oleh itu, 

pelajar pascasiswazah bidang pendidikan amat memerlukan ilmu pengetahuan 

berkaitan bidang statistik, bagi mempunyai kebolehan untuk mengajar pelajar di 

samping membantu dalam penyelidikan pendidikan seperti yang diterangkan dalam 

kajian McLean dan Ernest (1998). 

1.2 Latar Belakang Masalah 

Pelajar pascasiswazah di Universiti Teknologi Malaysia (UTM) adalah 

daripada pelbagai kursus dan bidang yang berlainan. Dalam kursus tahap 

pascasiswazah, statistik merupakan salah satu kursus wajib yang perlu diambil 

disebabkan oleh kepentingannya bagi pelaksanaan penyelidikan agar dapat memenuhi 

syarat tamat pengajian. Bermula daripada proses perancangan mendapatkan data, 

merekod dan menganalisis data, sehingga proses membuat kesimpulan berdasarkan 

data diperoleh, pelaksanaan penyelidikan amat mementingkan pengetahuan statistik.  

Namun, pencapaian dan keputusan pelajar pascasiswazah Universiti Teknologi 

Malaysia (UTM) menunjukkan penurunan yang sangat ketara. Rajah 1.1 menunjukkan 

pencapaian pelajar pascasiswazah dalam satu kelas bagi kursus statistik dalam bentuk 

peratusan markah dari sesi 2016/2017 sehingga sesi 2019/2020. Merujuk kepada graf, 

peratusan markah mengalami penurunan dari sesi 2016/2017 hingga 2018/2019, dan 

pada sesi 2019/2020, peratusan markah meningkat semula, tetapi secara puratanya 

masih lagi lebih rendah berbanding sesi 2016/2017. 

Pelajar pascasiswazah daripada pelbagai latar belakang pendidikan yang 

berbeza, dan pelajar yang kurang pengalaman berinteraksi dengan nombor, akan 

mengalami masalah kurang mahir dan kurang keyakinan dalam bidang ini (Koh dan 

Mohd Khairi, 2014). Keadaan ini berlaku terutamanya dalam kalangan pelajar 

pascasiswazah bidang pendidikan kerana ramai yang di antara mereka merupakan guru 

yang mengajar pelbagai mata pelajaran di sekolah dan juga terdapat guru yang telah 

bekerja buat tempoh masa yang lama sebelum sambung balik pengajian sarjana. 

Menurut Siti Noor Asyikin, Suliadi & Norazman (2015), terdapat pelbagai 

faktor yang mempengaruhi pencapaian pelajar pascasiswazah dan salah satu faktor 

adalah kesungguhan pelajar dalam mempelajari pengetahuan di samping latar 

belakang pelajar tersebut. 

Rajah 1.1 Perbandingan Peratusan Gred Pelajar Pascasiswazah Mengikut Sesi 

Pembelajaran Bagi Kursus Statistik 

Antara faktor yang menyebabkan pencapaian rendah dalam kursus statistik 

mungkin adalah tahap pemikiran statistik yang lemah. Menurut Maheran dan Abdullah 

(2017), kajian telah dijalankan terhadap sekumpulan pelajar sekolah menengah dan 

telah didapati bahawa tahap pemikiran statistik adalah rendah bagi kumpulan pelajar 

ini.  

Pemikiran statistik merupakan cara berfikir menggunakan kefahaman dan 

logik dalam statistik. Menurut Snee (1999), perkembangan pemikiran statistik 

merupakan langkah seterusnya yang penting dalam perkembangan bidang statistik. 

Pemkiran statistik adalah keupayaan untuk memahami keseluruhan proses dalam 

statistik termasuklah proses pengumpulan data, menyediakan instrumen kajian, 

menentukan pemboleh ubah kajian dan berupaya untuk menyelesaikan permasalahan 

statistik (delMas, 2002). 

A+ A A- B+ B B- C+ C C- D+

16/17 4 38 21 13 13 8 4 0 0 0

17/18 7 20 13 13 13 13 7 13 0 0

18/19 0 18 9 45 5 9 5 0 5 5

19/20 9 32 14 18 9 9 9 0 0 0

Berdasarkan kajian Chance (2002), pemikiran statistik adalah berkaitan dengan 

perkembangan minda seseorang dalam menyelesaikan permasalahan statistik. 

Menurutnya lagi, dengan adanya pemikiran statistik, seseorang itu dapat mengetahui 

batasan dalam kaedah statistik yang digunakan dan dapat mengenal pasti permasalahan 

yang wujud dalam reka bentuk kajian dan data yang telah dikumpulkan. Namun, kajian 

terdapat pemikiran statistik masih kurang dijalankan di Malaysia kerana lebih banyak 

kajian yang dijalankan berkaitan penaakulan statistik. 

Selain itu, tidak terdapat lagi kajian secara formal yang dilaksanakan di 

Sekolah Pendidikan Universiti Teknologi Malaysia (UTM) berkenaan dengan tahap 

pemikiran statistik dalam kalangan pelajar pascasiswazah. Melalui pelaksanaan kajian 

ini, diharapkan dapat memudahkan pihak universiti dan pensyarah lebih memahami 

tahap pemikiran statistik pelajar pascasiswazah dan dapat meningkatkan kualiti 

pengajaran dan pembelajaran kursus statistik. Pada masa yang sama, pelajar 

pascasiswazah dapat mengenal pasti kelemahan diri dalam konstruk pemikiran 

statistik yang berlainan dan melakukan pembetulan dan penambahbaikan. Oleh itu, 

kajian tentang pemikiran statistik pelajar pascasiswazah adalah penting untuk 

dijalankan di UTM. 

1.3 Penyataan Masalah 

Dalam pengajian pasacasiswazah, adalah wajib untuk kebanyakan pelajar 

pascasiswazah melaksanakan suatu kajian atau menghasilkan suatu laporan di mana 

analisis data merupakan prosedur yang amat penting dalam kajian yang dijalankan. 

Oleh itu, pengetahuan statistik menjadi amat penting dan para pelajar pascasiswazah 

diwajibkan untuk mengambil dan menguasai kursus statistik. 

Seperti yang dinyatakan dalam latar belakang kajian, statistik adalah salah satu 

pengetahuan yang penting untuk dikuasai oleh pelajar pascasiswazah pasa masa kini 

kerana kebanyakan pelajar pascasiswazah sekarang diwajibkan untuk menghasilkan 

kajian atau laporan yang memerlukan mereka untuk menganalisis data. Namun, kajian 

Koh dan Mohd Khairi (2014) telah mendapati bahawa keyakinan diri dalam kalangan 

pascasiswazah bagi kursus statistik adalah rendah dan mereka melihat bahawa statistik 

merupakan mata pelajaran yang sangat sukar. 

Ismail et. al (2017) telah melaksanakan suatu kajian di sekolah menengah bagi 

melihat tahap pemikiran statistik para pelajar dan juga menentukan sama ada terdapat 

perbezaan tahap pemikiran statistik bagi pelajar berlainan jantina. Kajian juga 

menerangkan bahawa peningkatan tahap pemikiran statistik adalah sangat perlu dalam 

kalangan pelajar kerana statistik digunakan secara meluas dalam pendidikan dan juga 

dalam kehidupan harian. 

Oleh itu, penyelidik ingin melihat sama ada terdapat hubungan antara 

pemikiran statistik dan pencapaian dalam kursus statistik, terutama dalam kalangan 

pelajar pascasiswazah di Sekolah Pendidikan, yang kebanyakannya merupakan tenaga 

pengajar di sekolah-sekolah. 

1.4 Objektif Kajian 

i) Menentukan tahap pemikiran statistik pelajar pascasiswazah Sekolah 

Pendidikan. 

ii) Menentukan tahap pencapaian pelajar Sekolah Pendidikan dalam kursus 

statistik. 

iii) Menentukan sama ada terdapat perbezaan di antara empat konstruk pemikiran 

statistik pelajar pascasiswazah Sekolah Pendidikan. 

iv) Menentukan hubungan antara pemikiran statistik dan pencapaian statistik 

pelajar pascasiswazah Sekolah Pendidikan. 

1.5 Persoalan Kajian 

i) Apakah tahap pemikiran statistik pelajar pascasiswazah? 

ii) Apakah tahap pencapaian pelajar pascasiswazah dalam statistik? 

iii) Adakah terdapat perbezaan antara komponen pemikiran statistik pelajar 

pascasiswazah? 

iv) Adakah terdapat hubungan antara pemikiran statistik dan pencapaian statistik 

pelajar pascasiswazah? 

1.6 Kerangka Konsep Kajian 

Menurut kajian Maheran dan Abdullah (2017), tahap pemikiran statistik dinilai 

mengikut empat konstruk iaitu menerangkan data, menyusun dan mengurangkan data, 

mewakili data serta menganalisis dan mentafsir data. Setiap konstruk dalam pemikiran 

statistik merangkumi kefahaman dan keperluan statistik daripada aspek yang berbeza 

seperti Jadual 1.1 di bawah. 

Jadual 1.1 Komponen Pemikiran Statistik 

Konstruk Penerangan Item 

Menerangkan data Proses menerangkan data merangkumi membaca maklumat 

daripada data yang dikumpul dan mengeluarkan informasi 

yang berguna daripada data asal yang diperoleh 

Menyusun dan 

mengurangkan 

data 

Proses menyusun dan mengurangkan data memerlukan 

pelajar untuk nenyusun data mengikut susunan yang tepat, 

mengumpulkan data yang berkaitan, dan meringkaskan data 

yang diperoleh. 

Mewakili data Proses mewakili data melibatkan prosedur untuk 

memaparkan data numerikal ke dalam bentuk visual seperti 

carta bar, histogram, graf dan lain-lain. 

Menganalisis dan 

mentafsir data 

Proses menganalisis dan mentafsir data memerlukan pelajar 

mengenalpasti corak data yang dikumpul, membuat 

kesimpulan dan anggaran berdasarkan data yang sedia ada. 

Rajah 1.2 Kerangka Konseptual Kajian 

Rajah 1.2 menunjukkan kerangka konseptual bagi kajian ini. Kajian ini 

dijalankan berasakan empat konstruk atau komponen dalam pemikiran statistik di atas 

bagi melihat sama ada terdapat perbezaan tahap pemikiran statistik bagi empat 

konstruk yang berbeza dan untuk mengetahui tahap pemikiran statistik pelajar 

pascasiswazah. Seterusnya, penyelidik juga akan mengetahui tahap pencapaian pelajar 

pascasiswazah melalui markah keseluruhan mereka dalam kelas statistik dengan 

markah ujian sebanyak 20.0 peratus, markah tugasan sebanyak 50.0 peratus dan 

markah peperiksaan sebanyak 30.0 peratus. Dengan adanya kedua-dua output ini, 

penyelidik juga dapat melihat hubungan tahap pemikiran statistik dengan pencapaian 

pelajar pascasiswazah. 

OUTPUT

PROSES

INPUT
Pelajar Pascasiswazah 
di Sekolah Pendidikan

Komponen Pemikiran 
Statistik

1) Menerangkan data

2) Menyusun dan 
mengurangkan data

3) Mewakili data

4) Menganalisis dan 
mentafsir data

Tahap Pemikiran 
Statistik Pelajar 
Pascasiswazah

Markah Keseluruhan 
Pelajar dalam Kelas 

Statistik

1) Markah ujian 
(20.0%)

2) Markah tugasan 
(50.0%)

3) Markah peperiksaan 
(30.0%)

Tahap Pencapaian 
Pelajar Pascasiswazah 

dalam Kursus 
Statistik

1.7 Kepentingan Kajian 

Kajian ini dilaksanakan bagi mengetahui hubungan tahap pemikiran statistik 

dan pencapaian statistik di Sekolah Pendidikan, Universiti Teknologi Malaysia 

(UTM). Melalui kajian ini, golongan pensyarah statistik dapat mengetahui tahap 

pemikiran statistik pelajar pascasiswazah, menentukan sama ada terdapat perbezaan di 

antara empat konstruk pemikiran statistik pelajar pascasiswazah serta mengetahui 

hubungan antara pemikiran statistik dan pencapaian statistik pelajar pascasiswazah. 

Dengan itu, pensyarah boleh melaksanakan pengajaran dan pembelajaran kursus 

statistik mengikut arah dan kaedah yang lebih spesifik bagi meningkatkan kualiti 

pengajaran dan pembelajaran sekaligus meningkatkan tahap pencapaian statistik 

pelajar pascasiswazah. 

Pada masa yang sama, pelajar pascasiswazah dapat lebih memahami dan 

mengenalpasti kelemahan diri dalam pemikiran statistik serta berpeluang untuk 

melakukan pembetulan dan penambahbaikan bagi meningkatkan tahap penguasaan 

terhadap konstruk pemikiran statistik dengan tujuan meningkatkan tahap pencapaian 

kursus statistik. Peningkatan tahap pemikiran statistik juga membantu pelajar 

pascasiswazah lebih mudah untuk mengajar mata pelajaran yang berkaitan atau untuk 

mendapatkan peluang pekerjaan di samping melatih diri pelajar pascasiswazah 

menjadi seorang yang berfikiran secara logik dan kritis. 

1.8 Definisi Operasional 

1.8.1. Pemikiran Statistik 

Definisi pemikiran statistik menurut American Society for Quality (1996) 

adalah merujuk kepada falsafah pembelajaran dan tindakan berdasarkan three prinsip 

penting iaitu semua tugasan berlaku dalam suatu system prosedur yang saling 

berkaitan, kewujudan variasi dalam kesemua prosedur serta kefahaman dan 

pengurangan variasi merupakan kunci untuk berjaya. Snee (1999) mengutarakan 

bahawa perkembangan pemikiran statistik sebagai suatu langkah yang penting dalam 

perkembangan bidang statistik. Kajian Maheran dan Abdullah (2017) dan Ismail et. al 

(2017) menerangkan dan membahagikan pemikiran statistik kepada empat konstruk 

yang berbeza iaitu menerangkan data (describing data), menyusun dan mengurangkan 

data (organizing and reducing data), mewakili data (representing data), serta 

menganalisis dan mentafsir data (analyzing and interpreting data). 

1.8.2. Pelajar Pascasiswazah 

Menurut Kamus Dewan Edisi Keempat (2007), pelajar pascasiswazah 

merupakan penuntut yang meneruskan pendidikan ke peringkat yang lebih tinggi 

selepas menamatkan ijazah pertama. Dalam kajian ini, pelajar pascasiswazah merujuk 

kepada pelajar yang menyambung pengajian sarjana di Sekolah Pendidikan, UTM. 

Golongan pelajar pascasiswazah yang ditujui dalam kajian ini turut perlu mengambil 

kursus MPPU 1034 Aplikasi Statistik dalam Penyelidikan Pendidikan pada semester I 

sesi 2019/2020. 

1.8.3. Tahap Pencapaian Statistik 

Tahap bermaksud peringkat atau tingkat manakala pencapaian merujuk kepada 

apa yg telah dicapai (dihasilkan atau diperoleh), atau dalam erti yang lain, prestasi 

(Kamus Dewan Edisi Keempat, 2007). Oleh itu, tahap pencapaian dalam kajian ini 

merujuk kepada peringkat prestasi yang diperoleh oleh pelajar pascasiswazah dan 

melambangkan kebolehan pelajar menguasai pelajaran yang dipelajari di universiti. 

Menurut Kamus Dewan Edisi Keempat (2007), statistik merujuk kepada 

keterangan tentang sesuatu perkara yang ditunjukkan dalam bentuk angka dan ilmu 

pengetahuan tentang sesuatu yang penyelidikannya atau kesimpulannya berdasarkan 

bukti yang melibatkan angka atau bilangan. Menurut Jaya (2013), statistik adalah 

maklumat yang menerangkan sesuatu permasalahan dalam bentuk jadual atau rajah 

yang diwujudkan daripada penyusunan fakta yang berbentuk angka. Dalam kajian ini, 

statistik merupakan kursus yang wajib diambil oleh semua pelajar pascasiswazah di 

Sekolah Pendidikan, UTM sebagai salah satu syarat sebelum menamatkan pengajian. 

Tahap pencapaian statistik dalam kajian ini merujuk kepada keputusan (dikira 

dalam peratusan markah) yang diperoleh oleh pelajar pascasiswazah pada peperiksaan 

statistik akhir semester kursus statistik diambil dan data ini diperoleh daripada 

pensyarah kursus statistik bagi kelas yang berkenaan. 

1.9 Batasan Kajian 

Dalam kajian ini, disebabkan saiz sampel kajian yang kecil, dapatan kajian 

tidak dapat digeneralisasikan kepada populasi lain dan tidak dapat mewakili semua 

pelajar pascasiswazah. Selain itu, instrumen borang soal selidik yang digunakan dalam 

kajian dibina berdasarkan soalan lepas ujian PISA, oleh hal yang demikian, 

permasalahan statistik dalam instrumen kajian tidak merangkumi semua konsep 

statistik yang ada, misalnya seperti ujian hipotesis. 

1.10 Penutup 

Bab 1 menghuraikan definisi statistik, kepentingan statistik serta pemikiran 

statistik. Di samping itu, latar belakang masalah, pernyataan masalah kajian, objektif 

kajian, persoalan yang dikemukakan dalam kajian, dan juga batasan yang dihadapi 

dalam kajian turut telah dibincangkan. Dalam bab yang seterusnya, penjelasan yang 

lebih lanjut akan dihuraikan. 

